
Үкімет мүшесі
— Сыртқы саясаттың маңызын түсіндіріп жату дың қажеті 

жоқ. Алайда, соған қарамастан, Сіздің біздің газетімізде өз 
пікіріңізді алғаш рет білдіріп отырған дығыңыз дан да, сыртқы 
саясат ведомствосының басшысы ретінде бүл мәселені ат- 
тап өтпегеніңіз жөн сияқты. Біздің мемлекеттің тарихында 
бүл мөселе қай уақытта болса да ерекше орын алып келді. 
Икемді саясаттың арқасында кең-байтақ қазақ жері бүгінгі 
үрпаққа түтас күйінде жетті. Қазіргі кезеңде бүл салада 
біздің алдымызда кандан міндеттер түр?

— Осыдан үш жарым жыл бүрын республика.мыздың тари- 
хында жаңа кезең басталды. Мемлекетгік егемендік пен тәуелсіздік 
алған Қазақстан халықаралық қатынастардың дербес субъектісі 
ретінде дүниежүзілік қауымдастыққа енді. Жас мемлекет үшін 
қалыптасудың бүл кезеңінде оның сыртқы саясаты, әрине, 
айрықша мәнге ие болды. Бүрын республика ішіндегі реформа- 
ларды жүзеге асырып, Қазақстанның дүниежүзілік 
қауымдастыққа енуін қамтамасыз ету үшін қолайлы жағдайлар 
жасау бірінші кезектегі міндет болатын. Республиканың сыртқы 
қауіпсіздігінің, оның аумақтық түтастығынын саяси-қүқықтық 
берік негізін қалау жоне дүние жүзіндегі жетекші елдер тарапы- 
нан тиісті кепілдіктер алу осындай міндеттер кешеніне енді. Өмір 
қөрсетіп отырғанындай, біздің дипломатиямыз көздеген мақсатқа 
жетті, сөйтіп жас мемлекеттің, оның мызғымас егемендігінің, 

I қалыптасу процесінің заң жүзінде тиісінше рәсімделуіне ықпал 
ж$сады.

Біздің еліміздің Хельсинки келісіміне қосылуы, СШҚ-1 шар- 
, тына, Лиссабон хаттамасына қол қоюы жене Ядролық қаруды 
таратпау туралы шартқа енуі оның халықаралық беделін 
айтарлықтай нығайтып, егемендігін, қауіпсіздігін және шекара- 

I лцюыны ң мызғымайтындығын баянды етті. Бүған АҚШ-пен «Де- 
ьижратиялық серіктестік туралы хартияға» қол қойылуы, НАТО- 
ның « Бейбітшілік м ү ддесіндегі серіктестік» бағдарламасына қосы- 
лу, АҚШ, Ресей, Үлыбритания, Франция және Қытай сияқты 
ядролы державалардың Қазақстанға берген қауіпсіздік 
кепілдіктері жөрдемдесті. Қазақстанның 31 мамырда ең сонғы 
ядролық зарядты жоюы, сондай-ақ Біріккен Үлттар Үйымы кон- 
ференциясының Женевада өткен қарусыздану жөніндегі сессия- 
сында Президент Н. Ә. Назарбаевтың сөйлеген сөзінің 
халықаралық қауымдастықта қолдау табуы біздін сыртқы саяси 
бағытымыздың мақсаткерлігі мен дәйектілігінің кезекті бір көрінісі 
болды.

Респу бликаны ң негізгі өлемдік валюта-қаржы үйымдарына— 
Халықаралық валюта қорына, Бүкіл дүниежүзілік банкіге, Еуро- 
палық қайта қүру және даму банкісіне енуі принципті мөселе 
болып табылады. Олардан біздін экономикамызды реформалау ға 
қазірдің өзінде 2 миллиард АҚШ доллары алынды. Сондай-ақ 
Еуропалық одақпен серіктестік және ынтымақтастық туралы 
келісімге қол қойылды. Қазақстанның Азиялық даму банкісіне 
мүше болу мөселесі шешілуде. Біздің еліміз Азияның он елін 
біріктіретін Экономикалық ынтымақтастық үйымында белсенді 
түрде жүмыс істеуде.

Республика тиісті халықаралық институттармен, бірінші ке- 
зекте ЮНЕС КО- м ен қайырымдылық жә не мә дени салала рда ты ғыз 
байланыс жасап отыр. Жалпыға мәлім, үлы Абайдың 150 жыл- 
лық мерейтойы көптеген елдерде ЮНЕСКО-ның демеуімен ата- 
лып өтуде.

Қазақстан көптеген елдермен ынтымақтастықты екі жақты 
негізде дамытып келеді. Шет елдерде 19 елшілік ашылып, Алма- 
т ыда 36 елшілік пен миссия, халықаралық және үлттық үйымдар- 
дың 9 өкілдігі жүмыс істейді.

Енді сыртқы саясат бағытыны ң дамуында жаңа кезең бастала- 
ды. Ол жүзеге асырылып жатқан түбегейлі нарықтық реформа- 
лар, ел ішіндегі шаралардың халықаралық міндеттемелерімен 
үйлестіруі, сыртқы саясаттын ішкі өмір шындығымен орайласты- 
рылуы негізінде ең алдымен Қа зақстаннның экономикалық және 
мәдени серпінді дамуынын мүдделерінен туындауға тиіс.

— Әрине, сыртқы саясаттың бағытын анықтау — 
Президенттің айрықша қүзырындағы шаруа. Бірақ оны тал- 
дап жасау мен іске асыру Сыртқы істер мннистрлігіне (СІМ) 
және оның басшысына тікелей байланысты. 
Оқырмандарымызға осындай үлкен жауапкершілік 
жүктеліп отырған СІМ-нің қүрылымымен таныстырмас па 
екенсіз?
(к — Қазақстанның мемлекеттік егемендік пен тәуелсіздік алуы 
іфинципті түрде жаңа сыртқы саяси бағыттың, республика Сыртқы 
істер министрлігі қызметінің рөлі мен міндеттерін анықтаудағы 
сапалық жағынан өзгеше көзқарасгардың қалыптасуына түбегейлі 
түрде ықпал жасады. Бұл түсінікті де, өйткені бұрын еш уақытта 
Қазақстан халықаралық қауымдастыққа ену проблемаларымен 
айналысып көрген жоқ. Бұрынғы кездері тек хаттамалық 
мінл еттерді ғана орындап келген біздің министрлікке өз жұмысын 
қайта құруға, аумақты және ғаламдық сипаттағы саяси 
проблемаларға ауысуға тура келді. Сыртқы саясат ведомствосы- 
нын құ рылымы да тиісінше өзгеріске үшырады. Бүгінгі күні мұнда 
ТМД және Балтия; Америка елдері; Еуропа елдері; Таяу және 
Орта Шығыс пен Африка елдері; Азия елдері сияқты бес аумақтық 
басқарма, сондай-ақ Мемлекеттік хаттама; Шарт-құқық; БҮҮ; 
Халықаралық қауіпсіздік және қарулануды бақылау; 
Халықаралық экономикалық қатынастар; Мәдени байланысгар 
мен қайырымдылық ынтымақтастық; Консулдық және Қаржы- 
екімшілік деп аталатын сегіз функциялы қ басқарма жұмыс істейді. 
Жоғарыда айтылғанындай, шет елдерде республикамыздың 19 
елшілігі ашылды.

Осыған байланысты үстіміздегі жылы ақпан айында 
Президенттің қатысуымен Қазақсганның сыртқы саясаты жөнінде 
өткен кеңестің маңызы ерекше. Сыртқы саясат саласындағы 
біртұтас мемлекеттік бағытты қамтамасыз ету, оның стратегия- 
сын белгілеу, СІМ қызметінің тиімділігін арттыру мәселелері 
жөнінде Ехбасымыздын айтқан ой-пікірлері, сондай-ақ сын- 
ескертпелері Қазақстан Респу бликасының сыртқы саяси бағытын 
жүзеге асыру процесіне негіз етіп алынды.

— Сыртқы істер министрлігінің кадрлары туралы, ең 
әуелі біздің елшілер жайында өңгімелеп берсеңіз деп едік. 
Дипломат кадрлар мен елпгілерді даярлайтын арнаулы оқу 
орындары әзірше бізде жоқ. Бірақ қазіргі кезде әр түрлі 
салалардан қабілетті адамдарды іріктеп алу және олардың 
тәжірибесін сыртқы саясат қызметінде пайдалану жөнінде 
жұмыс жүргізіліп жатқаны белгілі. Жалпы кадр мәселесі 
қалай шешілуде?

— Қалыптасу кезеңін бастан өткізіп отырған біздін сыртқы 
саяси ведомствомыз үшін кадр мәселесінің, әрине, маңызы 
айрықша зор. Дүниежүзіліктәжірибенің көрсетіп отырғанындай, 
білікті дипломат даярлауға, мамандандырылған оқу 
орындарындағы оқуды есептемегенде, он жылға жуық уақыт 
кетеді. Әзірше, бізде мамандандырылған оқу орындары жоқ. 
Бірақ таяу келешекте Сыртқы істер министрлігі жанынан инсти- 
тут ашу ойластырылып жатыр. Сондықтан кадр даярлау мәселесін 
біз министрліктің қызметкерлерін шетелдік дипломатиялық 
орталықтарда стажировка, курс ұйымдастыру арқылы, сондай- 

халықаралық мәселелер бойынша мамандарды Ресейде және 
отақа елдерде даярлау арқылы шешеміз.

Тұжырымдап айтқанда, дипломатиялық қызметті кадрлар- 
мен қамтамасыз ету—сыртқы саясат ведомсгвосының аса маңызды 
міндеттерінің бірі. Қазіргі уақытта біз Сыртқы істер министрлігі 
үшін мамандарды халықаралық қатынастар факультетінің база- 
сында даярлау жөнінде Қазақ Мемлекеттік Үлттық 
университетінін басшыларымен келісіп отырмыз. СІМ-дегі дип- 
ломатиялық жұмысқа лайықты кандидаттарды іріктеп алу үшін 
аттестациялық комиссия жұмыс істейді. Бүгінгі күні шетелдерде 
республика өкілдері болып отырған төтенше және өкілетті 
елшілерге келетін болсақ, олар, әдетте, Қазақстанның қалыптасу 
проблемаларын, оның геосаяси мүдделерін жақсы білетін 
тәжірибелі басшылар болып табылады.

— Қазақстанның көп бағытты саясатты жүргізіп отырғаны 
белгілі. Бірақ көбірек назар салынып отырған елдер, 
аймақтар бар. Әрине, бұл тұрғыда ТМД елдері, атап айтқанда 
Ресей Федерациясы, ерекше орын алады. Біздің Ресеймен 
тығыз байланыста болуымыз тағдырдың жазуы шығар...

— Қазақстан дипломатиясы кеңестік дәуірден кейінгі делініп 
жүрген кеңістік мемлекеттерімен ынтымақтастықты тереңдету 
бағытын жалғастыруға тиіс. Бізге ТМД-ны Достастыққа мүше 
елдердің экономикасын дағдарыстан шығарудағы күрделі 
міндеттерді шешуге нақты жөрдем көрсетуге, олардыңарасындағы 
ынтымақтастықтын тиімділігін көтеруге әзір, іске қабілетті 
бірлестікке айналдыру жөніндегі күш-жігерімізді арттыру қажет. 
Осыған орай, Қазақстан ұсынып отырған Еуразия одағы идеясы 
көп жақты өзара іс-қимылдар мен бірігу процестерін күшейтудің 

мейлінше қолайлы нысаны болып көрінеді.
Басымдықтар туралы айта отырып, ең алдымен Ресей Федера- 

циясымен өзара қарым-қатынастарды бөліп қарау керек. Бүл жер- 
де екі ел экономи касыны ң езара байланыстылығы, тарихі і көршілік 
пен жақындық, сондай-ақ ішкі тұрақтылықты қамтамасыз ету 
аспектілері де маңызды рөл атқарады. ‘Біз бұл ынтымақтастық 
теңқұқықты, өзара тиімді болуғатиіс деп санаймыз. Өйткені біздің 
басты мақсатымыз—ортақэкономика, қорғаныс, қайырымдылық, 
ақпарат және білім кеңістігін нығайту. Қазақстандық-ресейлік 
достық қатынастар Еуроазиялық кеңістіктің орасан зор бөлігіндегі 
күшті тұрақты фактор, ғаламдық тұрақтылық пен қауіпсіздікке 
қосылған қомақты үлес болып табылады.

САЯС
ІЗГІНІ

Қазақстанды Өзбекстанмен 
және Қырғызстанмен біріктіріп 
отырған ортақ экономикалық 
кеңістік шеңберіндегі бірігудің 
де маңызы зор. Біздің Ресей- 
мен, Орталық Азия елдерімен 
қатар Қытаймен арадағы 
қатынастарға да ерекше назар 
аударатынымыз әбден түсінікті. 
Бірақ өз аймағымызда ғана 
шектеліп қалу қате және алыс- 
ты болжай алмағандық болар 
еді. «Аймақтық ойлау» респуб- 
лика әлеуетіне сәйкес келмей, 
оған тек зиянын тигізер еді. 
Міне, сондықтан да, 
Қазақстанның халықаралық 
байланыстарынын географиясы 
шын мәнінде барлық 
континентті қамтиды, оның 
вріптестерінің арасында 
әлемнің басты мемлекеттері де бар.

Біз АҚШ-пен, Еуропа мемлекеттерімен, әсіресе Еуропалық 
қоғамдастықпен қатынастарды стратегиялық бағыт тұрғысында 
қараймыз. Нарықтық қайта құруларда қомақты тәжірибе 
жинақтаған Шығыс Еуропа елдерінің тәжірибесін пайдалану 
мақсатқа лайық болар еді. Біз үшін «Үлкен жетілікпен», ең алды- 
мен, ГФР және Франциямен, сондай-ақ ЕҚЫК-мен өзара іс-қимыл- 
дардың маңызы аз болып отырған жоқ. Азиялық бағытта, біз үшін 
басымдық болып табылатын ҚХР-мен," Жапониямен, тұтас 
Оңтүстік-Шығыс Азиямен, Үндістанмен және Пәкістанмен арадағы 
байланыстарымызды күшейтудің де ірі саяси және экономикалық 
маңызы зор.

— Бізбен ұлы держава — Қытай шектесіп жатыр. Шынын 
айтар болсақ, бізді Қытаймен қатынастардың бүгінгі жай- 
күйі қанағаттандырады. Шекара туралы келісім, қауіпсіздік 
кепілдіктерін алу біздің дұрыс саясатымыздың жемісі деп 
ойлаймыз. Алдағы уақытта да біздің қатынастарымыз дами 
береді деп үміттенеміз.

— Расында да, тәуелсіз мемлёкет ретінде болашақ Қазақстан 
үшін соңғы жылдары Қытаймен қол қойылған мемлекетаралық 
құжаттардың орны бөлек. 1993 жылғы қазан айында 
Қазақстан—Қытай бірлескен декларациясына қол қою қатынас- 
тардың үдемелі дамытылуының басы болды. Осы негізге алына- 
тын құжатты өздерінің қолдарымен бекітіп, ҚХР-дың Төрағасы 
Цзян Цзэминь мен Қазақстанның Президенті Н. Ә. Назарбаев шын 
мәнінде түсінікті мәселелерді пысықтап берді және ең бір 
маңыздысы Қазақстанның оңтүстіктегі ұлы көршісімен өзара 
қатынастарындағы қауіпсіздігі мәселесі айқындалды. Шарттық- 
келісімдік тәртіпке сай Қытай Қазақстанға қатысты ядролық қару- 
ды қолданбауға, күш жұмсамауға немесе күшпен қорқытпауға, 
егемендік пен аумақтық тұтастықты құрметтеуге міндеттенді. Өз 
кезегінде, Қазақстан ҚХР-дің аумақтық тұтастығына қатысты 
осындай міндеттемелерді мойнына алды. Қытай бағытындағы 
Қазақстанның сыртқы саяси қызметі тағы бір тарихи мағыналы 
ілгерілеумен есте қалды: 1994 жылғы сәуір айында Алматыда 
Қазақстан мен ҚХР арасындағы мемлекеттік шекараның өтуі ту ра- 
лы Шартқа қол қойылды.

Біздің елдеріміздің арасындағы қатынастардың 
түрақтылығының кезекті куәсі жақында ҚХР-дің Қазақстанға 
ядролық қауіпсіздік кепілдіктерін беру шешімі болды. Қазір екі 
мемлекеттің мүдделі ведомстволары барлық салалардағы, әсіресе, 
сауда-экономикалық, ынтымақтастықты күшейтудің 
мүмкіндіктерін қарастыруда. Осы жылдың күзінде Н. Ә. Назарба- 
евтың ҚХР-ға сапары болып өтеді.

— Жуырда еліміздің өмірінде екі оқиға болып өтті. Сіз де 
оларға қатыстыңыз: Қазақстан Республикасы Президентінің 
Корея Республикасына ресми сапары аяқталған соң Қазақстан 
Республикасындағы Өзбекстан күндері басталды. Бұл 
оқиғалар біздің сыртқы саясатымыздың екі жағын көрсетті. 
Сыртқы істер министрі ретінде Сіз осы оқиғаларға қалай баға 
берер едіңіз?

—Мамырдың 15-сі мен 18-і аралығында Қазақетан Президентінің 
Корея Республикасына ресми сапары болып өтті. Ал, осыдан дәл 
екі күннен соң Нұрсұлтан Әбішұлы Назарбаев Өзбекстан Респуб- 
ликасының Қазақстандағы күндерінің ашылуында осы республи- 
каның Президентімен кездесті.

Бір қарағанда, оқиғалар әртүрлі сияқты. Бірақ олардың ара- 
сында байланыс бар. Шындығында да олар біздің мемлекетіміздің 
барлық бағыттағы — алыс, сондай-ақ таяу шет елдермен қарым- 
қатынасты идеологиялық шектеудің жоқтығын аңғартады.

Корея Республикасына сапар біздің азиялық саясатымызды 
алға жылжыту тұрғысында өте маңызды акция болып табылады. 
Қазіргі уақытта Корея Республикасы «жаңа өнеркәсіп елдері» 
тобының басындакеледі. Ал, осы ғасырдың соңында, халықаралық 
сарапшылардың пайымдауынша, ол индустриалдық дамыған 
мемлекеттердің қатарына енеді. Аумағының және шикізат 
әлеуетінің шағын болғанына қарамастан, бұл ел шынында да зор 
экономикалық табыстарға қол жеткізді: жан басына шаққандағы 
табыс бұл жерде жеті мың доллар шамасын құрайды.

Бүгінгі таңда Корея Республикасының біздің елімізбен эконо- 
микалық қарым-қатынасы анық көрініп отыр. Атап айтқанда, 
дүние жүзіне әйгілі «Самсунг», «Дэу», «Голд Стар» сияқты және 
басқа да фирмалар өздерін танытып үлгерді, әңгіме ендігі жерде 
оңтүстіккореялық компаниялардың өздерінің қазақстандық 
әріптестерімен бұдан да тығыз ынтымақтастық жасауы туралы 
болып отыр.

Біздің Өзбекстанмен қатынастарымыздың ерекше сипатқа ие 
болып отырғанының себебі, ең алдымен бұл көрші республикамен 
бізді ежелден экономикалық қана емес, сондай-ақ туысқан елдердің 
тарихи қалыптасқан ажыратылмас рухани байланыстары да 
жақындастырады. Оның үстіне Өзбекстан да Қырғызстан сияқты 
экономикалық одақ бойынша біздің әріптестеріміз болып табыла- 
ды. Туысқан респу бликаларды ң бірігу шілік кү ш -жігерлері қазірді ң 
өзінде нақты жемісін беруде.

— Таяу Шығыс, АҚШ, Еуропамен қатынастар. Бүл 
бағыттардың әрқайсысының өз маңызы бар. Барлығын 
әңгімелеудің мүмкіндігі жоқ. Осы қатынастарға жалпы сн- 

паттама беріп өтсеңіз.
— Таяу Шығыс елдерімен біздің қатынастарымыздың 

маңыздылығы олардың дүниежүзілік отын-энергетикалық 
байланыстағы өсіп келе жатқан рөліне және ірі валюта-қаржы 
мүмкіндіктеріне ие болуымен байланысты. Бұл Парсы шығанағы, 
Солтүстік Африканың өлеуеті әлі де тиісті түрде пайдаланылмай 
отырған мемлекеттеріне де қатысты. Бүдан әрі Қазақстан үшін 
әлемдік коммуникацияларға шығу тұрғысында тиімді болатын 
Түркия және Иранмен, Үндістан және Пәкстан ынтымақтастығы 
туралы айта отырып, АҚШ-пен қарым-қатынастар мемлекеттік 
қүрылысымыздың қалыпты процесіне, аумақтық тұтастық пен 
қауіпсіздікке кепілдік беретін біздің сыртқы саясатымыздың аса 

сенімді қолда болса, 
мемлекеттердің әлемдік 

қауымдастьгында
Қазақстан Республикасы 
тарих ұсынып отырған 
өзінің лайықты орнын 

алатын болады. Республика 
сыртқы істер министрі Қасымжомарт Кемелұлы 
ТОҚАЕВ мырзаның газет тілшісінің сұрақтарына 

берген жауаптарының мазмуны осындай 
тұжырымға саяды

маңызды бағыты болып табылды. Біздің көзқарасымызды 
американдықтардың түсінетінін атап өткім келеді. Мұнымен қатар, 
жетекші саясаткерлер Қазақстанды Орталық Азия аймағындағы 
негізгі мемлекет ретінде қарастыра отырып, оны демократиялық 
қайта құруларды ж үзеге асыры п отыр ған тұрақты респ у блика деп 
санайды.

—- Оқырмандар біздің халықаралық ұйымдармен қарым- 
қатынасымыз туралы жақсы біледі. Б¥¥-ға мүшелік және 
оның жұмысына қатысуымыз республикамыздың беделі, оны 
дүние жүзінің мойындауы туралы жақсы дәлел бола алады. 
Қазақстан сондай-ақ басқа да халықаралық ұйымдармен 
қарым-қатынасын өрістетіп отыр...

— Осыдан үш жарым жыл бұрын Қазақстан Біріккен Үлттар 
Үйымына (БҮҮ) мүшелікке қабылданды және осы арқылы 
халықаралық, дүниежүзілік істермен тікелей байланысты болуға, 
халықаралық қолдауға ие болуға мүмкіндік алды. Біздің 
мемлекетіміздің өкілдері БҮҮ-ның биік мінберінен ғаламдық 
қауіпсіздік жүйесін нығайтуға, ядролық қоқан-лоқы жасауды ба- 
рынша азайтуға бағытталған сыртқы саяси бастамаларды (атап 
айтқанда, Азиядағы өзара бірлескен іс-қимыл мен сенім шаралары 
жөніндегі кеңес шақыру туралы) белсенді түрде жүзеге асырып 
отыр.

Сонымен бірге Қазақстан БҮҮ деңгейінде жәрдемдесуші ел- 
дермен және халықаралық ұйымдармен бірлесіп қимылдауы 
арқылы шешімін табатын біздің мемлекетіміздің өткір экономика- 
лық, әлеуметтік және экологиялық проблемаларын дүниежүзілік 
қауымдастық назарына жеткізіп отырады.

Қазақстанның басқа да халықаралық ұйымдармен, мәселен, 
Еуропадағы қауіп сіз дік п ен ынтымақтастық жөнінд егі ұйым (ЕҚЫҮ), 
сондай-ақ Ислам Конференциясы Үйымы (ИКҮ), Азия елдерінің 
аймақтық ынтымақтастығы үйымы тәрізді ұйымдармен белсенді 
ынтымақтастығы да осындай мақсаттар мен міндеттерге қызмет 
етеді.

— Біздің Сізге қоятын сұрақтарымыз көп-ақ. Әйтсе де, әсіресе 
біздің оқырмандарымыздың көкейінде жүрген бірнеше сау- 
алды назарыңызға үсынғымыз келеді.

Жуырда Ресей Федерациясының сыртқы істер министрі 
А. Козырев Ресейден тысқары жерде тұрып жатқан отандас- 
тарын қорғау үшін қажет болған жағдайда күш те қолданы- 
латын болады деп пікір айтты. Біздің елімізде түратын ұлты 
орыс ағайындар баршылық. Демек, жоғарыда жасалған 
мәлімдеменің бізге ерекше қатысы бар. Алайда, біз бұл 
жағдайға байланысты ресми мәлімдеме жасаған жоқпыз. 
Біздің бір оқырманымыз: «¥лы көршіміз айтты екен деп, 
үндемей қала беруіміз керек пе?» — деп сүрайды.

— Кез-келген саясаткер барлық мәселеге байланысты, оның 
маңыздылығын, берілу нысанын ескере отырып, өз пікірін айтуға 
қақылы. Әйтсе де, тіпті айтылған пікірмен келіспейтін күннің 
өзінде де, бұған міндетті түрде тойтарыс беру керек немесе 
мәлімдеме жасау керек дейтін пікір тумауы тиіс. Сіз айтып отырған 
мөселе де осыған ұқсас. Қазіргі кездегі мемлекетаралық 
Қазақстан—Ресей қарым-қатынастарының шарттық-құқықтық 
негізде достық пен өзара түсіністіктің дәстүрлі үрдісіндегі кең 
ауқымды мәселелері, соның ішінде азаматтық мәселесі саласы 
бойынша да үнемі түзету енгізіліп отыратын нақты жай-күйі біз дің 
бірлескен іс-әрекетіміздің түрақтылығына ешқандай да күмән 
туғызбайды. Бұған Минскіде өткен мемлекет басшыларының 
кездесуінде тағы да көзіміз жеткендей.

— Біздің Чешенстан проблемалары жөніндегі мәлімдемеміз 
баршаға белгілі. Әйтсе де қазір ондағы жағдай күрделі. 
Келіссөз жүріп жатыр, бірақ соғыс аяқталды деп айту қиын. 
Әлем жұртшылығы бүл соғысты айыптап отыр. Баяғы бір 
кездерде тағдыр төлкегімен чешендер біз дің республикамызға 
қоныс аударған болатын. Чешен дағдарысының кейбір 
қүрбандары Қазақстанда дүниеге келген. Осыған байланыс- 
ты Чешенстандағы проблемалар жөнінде өз пікірімізді баты- 
лырақ білдіруге тиістіміз деп ойлаймыз...

—Чешенстанда қарулы қақтығыс басталған сәтте-ақ Қазақстан 
бұл мөселеге байланысты өзінің алаңдаушылығын білдірген бола- 
тын. Біздің ұстанған позициямыздың мәні мынада: біз Ресейдің 
аумақтық тұтастығын қолдай.мыз және Чешенстандағы жанжал- 
ды оның ішкі шаруасы деп есептейміз. Сонымен бір мезгілде біз 
бұл мәселені көптеген адам қүрбандығына, соның ішінде жай 
тұрғындардың қаза болуына әкеліп соққан күш қолдану әдісі 
арқылы шешуді құптамаймыз және қолдамаймыз. Біздің бүл 
пікіріміз БҮҮ-ның, ЕҚЫҮ-нын, Еуропа мен Азияның көптеген 
елдерінің пікірімен сәйкес келеді. Біз әлем қауымдастығынын 
бірлескен күш-жігері Чешенстандағы соғысты болдырмауға және 
проблеманы бейбіт жолмен шешуге жәрдемдесуге тиіс екенін 
ескере отырып, қазір де осы позицияны ұстанамыз.

— Тәжік-ауған шекарасында біздің отандастарымыз қазаға 
үшырады. Тәжік проблемасын күшпен шешу мүмкін емес 
екенін біле отырып, неліктен келісімге келу жолдарын 
белсенді түрде қарастырмаймыз деген ой үнемі көңілде 
жүреді. Республиканың осы мөселе жөніндегі позициясы 
туралы айта кетсеңіз.

— Минск кездесуінде біздің бітімгершілік күштеріміздің 

Тәжікстан республикасында болу мерзімін үзарту туралы 
келісімге қол қоюдан қалыс қалғаны белгілі. Республикамыз- 
дың одақтастық міндеттемесіне қарамастан, біз қаза болған 17 
қазақстандықты өлшеусіз мол шығын деп есептейміз. Онын 
үстіне, келісімге қол қоймағанымыздың тағы бір басты себебі, 
біз Төжікстан проблемасын шешуде күш қолдану тактикасын 
емес, республика халқының біршама бөлігінің көңіл ауанын 
білдіретін оппозиция мен диалогқа сүйенуіміз керек деп сенеМіз. 
Біздің мемлекетіміздің астанасында төжікаралық келіссөздердің 
жуырда ғана өткізілуі тегін емес-және бұл біздің поэициямыз- 
дың заңды жалғасы болып табылды.

Бүгінгі таңда екі жақты да келісімге жеткізетін барынша 
іскер арнаға диалогты бағыттай білген Президент Н. Ә. Назар- 
баевтың жеке басының орасан зор бітімгершілік күш-жігер 
жүмсағаны туралы жұртшылыққа кенінен мәлім. Келіссөздер 
барысында белгілі бір нәтижелерге қол жеткенімен, өкінішке 
қарай, жанжалды саяси реттеуге нағыз бетбүрыстың әлі 
болмағанын мойындауымыз керек. Алайда, біздің позициямыз 
бүрынғысынша қала береді — аталған проблемаларды шешу ең 
алдымен саяси құралдар арқылы жүзеге асырылуы тиіс.

— Каспийдің байлыгын игеру — республика 
болашағының басты проблемаларының бірі. Жуырда Ал- 
матыда Каспийдің мәртебесін айқындау женінде конфе- 
ренция болып өтті. Әйтсе де бүған дейін өзгелер (мөселен, 
Ресейдің Сыртқы істер министрлігі Әзірбайжанға қарсы- 
лық білдірді) Каспийдің байлығын игеру туралы дауласып 
жатқан кезде біз үнсіз қалдық. Егер бүйтіп үнсіз қала 
берсек, басқалар біздің алдымызды орап кетпей ме?

— Мөселенің бұлайша қойылуымен келіспеймін. Үлттық 
экономикалық мүдделерімізді, Каспийдің байлығын игеру 
мәселесін қоса алғанда, қорғауға бағытталған, біздің республи- 
камыз д ың барлық заңдық және атқару өкіметтерінің деңгейінд е 
пәрменді жұмыс Қазақстан өзінің мемлекеттік егемендігін алған 
сәтінен бастап үздіксіз жүргізіліп келеді. Ал қандай дәрежеде 
жүргізіліп келеді десек, бұл өз алдына басқа мөселе. Бұл арада 
біз айтқан тап осындай жағдайдың, яки, қүр дауласумен және 
ділмарсумен іс бітпейтін жағдайдың орын алғаны аян. Соңғы 
жылдары дүниеде болып жатқан геосаяси өзгерістер Каспий 
теңізі аймағында мүлдем жаңа жағдайды қалыптастырғаны 
мәлім. Екі Каспий жағалауы мемлекеттерінің орнында қазір бес 
мемлекет — Иран, Әзірбайжан, Қазақстан, Ресей, Түрікменстан 
пайда болды.

Каспий теңізі бассейнінің байлығы |мүнай мен газ) өзінің 
мөлшері жағынан Парсы шығанағы аймағымен тең келетінін 
және Каспий жағалауы елдері үшін әлеуметтік-экономикалық 
даму түрғысында стратегиялық мәнге ие екенін ескерсек, оны 
тиісті халықаралық құқықтық негізде игерудің қажеттілігі 
қаншалықты өткір мөселе екенін түсінуге болады. Мұндай қиын 
мәселеде тараптардың кейбірінің бір-біріне талап қоюы және 
тіпті дауласып жатуы өзді-өзінен түсінікті. Алайда, Каспий 
проблемалары кешенінщ түйіні бір отырыста-ақ шешіле қоятын 
оп-оңай мәселе емес. Мұның үстіне, Каспийдін уақыт өткен 
сайын үдей түскен экологиялық нашар жағдайын қоссақ, бар- 
лық мемлекеттің аталған проблемаларды шешуде бірлескен іс- 
қимылыныңтабанды, өркениетті түрде әрекет етуінің қажеттілігі 
туады. Тап осындай мақсатпен Сыртқы ісмині мен Қазақстан 
Президентінің жанындағы стратегиялық зерттеулер институ- 
ты, басқа да бірқатар ұйымдармен және ведомстволармен (соның 
ішінде шетелдік) бірлесе отырып, Алматыда «Каспий теңізінің 
құқықтық мәртебесі, Каспий жағалауы мемлекеттері 
ьпггымақтасгығының проблемалары мен перспективалары» атты 
халықаралық ғылыми-практикалық конференцияны өткізудің 
инициаторлары және ұйымдастырушылары қатарында көрінді. 
Конференция жұмысының нәтижелері баршаға белгілі, олар 
туралы баспасөзде, ақпарат құралдарында жеткілікгі түрде 
жазылып, айтылды. Бұл проблемаларды шешуде нақты іскерлік 
таныта отырып, біздің нақты бөтуәға жеткізетін кезеңге 
таянғанымыз туралы осы нәтижелер нақты айғақ бола алады.

— Ядролық қаруларды таратпауға біздің белсенді қаты- 
суымызды дүниежүзілік қауымдастық қалай багалайды? 
Елімізде ядролық сынаудан зардап шеккендерге экономи- 
калық көмек бола ма? Ядролық мәселелер жөніндегі саясат 
бұдан әрі қарай қалай дамитын болады?

— Өте жоғары. Қазақстанның Хельсинки келісімін қолдауы, 
С ШҚ-1 шартына, Лиссабон хаттамасына қол қоюы және кейінгі 
Ядролық қаруды таратпау жөніндегі шартқа (ЯҚТШ) қосылуы 
біз дің респ у бликамыз дың халықаралық бед елін, оны ң егемендігі 
мен қауіпсіздігін жай ғана нығайтып қойған жоқ, сонымен бірге 
дүниежүзілік қауымдастықты Қазақстанның айналасында сенім, 
көршілестік пен ынтымақтастық жағдайларды жасауға >гүмкіндік 
туғызды. Жақында 178 мемлекет қатысқан, БҮҮ-ның демеуімен 
Ядролық қаруды таратпау туралы шартты ұзарту жөнінде 
өткізілген дүниежүзілік конференцияда сөз сөйлеген біздің 
мемлекетіміз дін көзқарасы д үниеж ү зілік қа у ы мдасты қта жылы 
қабылданды. Қазақстан Шарттың сөзсіз және бүлтарыссыз ұза- 
ртылуы үшін батыл сөйледі. Жұртқа мәлім, біз 31 мамырда 
Семейдегі полигонда соңғы ядролық зарядты жойдық. 
Халықаралық шолу шылар атап өткендей, Қа зақстаннын ЯҚТШ 
жөніндегі белсенді айқындамасы мен ядросыз мемлекет ретінде 
қосылу шешімі бұл іргелі құжаттың мерзімсіз ұзартылуын басқа 
елдерінің үкіметтері қолдауына мүмкіндік туғызды. Бұған ұқсас 
бағалар, соның ішінде АҚШ-тын мемлекеттік хатшысы Уоррен 
Кристоферден Қазақстанның Сыртқы ісмині алған хатта да і 
айтылған. Ол барлық елдер мен дүние жүзіндегі халықтардың 
қауіпсіздігін нығайтуға баянды қызмет ететін ЯҚТШ-ның 
мерзімсіз ұзартылғанын біздің мемлекетіміздің қолданғаны үпіін 
аса қатты қадірлейтіндігін білдірген.

Бі з ді ң мемл екетіміздің ядролық қару сыз б ейбітшілік сүйгіштік 
бағытының дәйектілігі, жоғарыда атап өтілгендей, Женевадағы 
БҮҮ-ның Қарусыздану жөніндегі конференциясының кезекті 
сессиясында Н. Ә. Назарбаевтың сөзінде нақтылана түсті. Ол 
дүниежүзілік қауымдастықта жоғары бағаланды.

Біздің мемлекетіміздің беделінің өсуі, дүние жүзінде оған 
сенімнің артуы республикамызға инвестициялар тартуда ерек- 
шекөрінуде. Мысалы, БҮҮ-ныңмәліметінеқарағанда, Қазақстан 
инвестиция жөніндегі келісімдер бойынша тіпті Ресейден озып 
кетіп, ТМД елдерінің арасында бірінші орында. Сол мәліметтер 
біздің 2005 жылға дейін 46 млрд. долларға дейін инвестиция 
тарта алатындығымызды айғақтайды.

— Біздің біраз отандастарымыз шетелдерде тұрады. 
Қөпшілігі отанына оралғысы келеді. Бұл бағытта қандай 
жүмыстар жүргізілуде? Азаматтық мөселелері Ресей Фе- 
дерациясымен анық. Басқа елдерден келетін 
отандастарымызға да сондай жеңілдіктер бола ма?

— Біз дің отандастарымыз ды н шетелдерд ен оралуына байла- 
ны сты барлық мә селелер тиісті халықар алық келісімдер негіз інд е 
реттеледі. Біз ТМД шеңберіндегі мемлекеттердегі азаматтардың 
қозғалыстарының тәртібін жеңілдетуге қатысты құқықтық 
қызметтерді жетілдіруте ерекше назар аударамыз.

Тікелей Сыртқы ісминіне, дәлірек Консулдық басқармаға, 
іргелес мемлекеттердегі қазақтардың туған жерге оралуына 
байланысты біршама мәселелерді шешуіне тура келеді. Бұл 
жұмыстардың күрделі екендігін атап өткен орынды. 
Қазақстанның осы мәселе бойынша әр түрлі елдермен екі және 
көптарапты жасасқан келісімдерінің барлығына қарамастан, 
олардың өрқайсысында аталған мәселелерді шешуде өздерінің 
ерекшеліктері көп. Бұл жайды ескере отырып, елге оралатын 
әрбір отандасымыздың тағдыры үшін мемлекет жауапкершілік 
алады (тұрғын үймен, еңбекке орналастыру және т. с. қамтама- 
сыз ету керек) десек те, бұл мәселені оңай шешіледі деу үшқары 
пікір болар еді. Бұл мәселе тек бізге емес, басқа елге де, олардың 
заңына да байланысты.

— Реті келіп түрғанда, бір сұрақ қойғымыз келеді. Белгілі 
жазушы-журналист Кемел Тоқаев біздің газетімізде қыз- 
мет істеді. Сіз сол кісінің баласысыз. Сіздің дипломат 
мамандығын таңдауыңызда әкеңіздің қандай ықпалы бол- 
ды?

— Әкем мамандық таңдауда үлкен қолдау көрсетті және 
менің қажетім мен сұрағандарыма әрқашан қамқорлықпен қара- 
ды. Сонымен қатар, ол менің қытайтану жолына шығуымды 
үлкен жігермен қабылдады. КСРО-ның Сыртқы істер 
министрлігінің жүйесінде жұмыс істеп жүргенімде де мен оның 
қолдауын әрі түсінетіндігін әрдайым сезіндім. ч

— Әңгімеңіз үшін үлкен рахмет айтамыз. Еліміздің игілігі 
жолындағы осы жауапты қызметіңізде табыс тілейміз.

Әңгімелескен Мамадияр ЖАҚЫП.


